
Ang dokumentong ito ay sumasagot sa mga madalas na katanungan tungkol sa mga pagsusuri ng antibody o 
dugo para sa SARS-CoV-2  ang virus na nagdudulot ng COVID-19. Mahalagang tandaan na ang impormasyong 
ito ay nagbabago kaya tiyaking suriin ang mga mapagkukunan tulad ng pahina ng FDA sa pagsusuri para sa 
SARS-CoV-2 para sa madalas na mga pagbabago . 

 
1. Ano ang pagkakaiba sa pagitan ng isang serology test at isang diagnostic test? 

Ang mga serology test ay hindi nagdadayagnos ng aktibong impeksyon sa coronavirus. Ito ay mga pagsusuri sa 
dugo na sumusuri para sa mga protina (antibodies) na namumuo sa katawan kapag ang katawan ay 
tumutugon sa impeksyon. Sa kabilang banda, ang mga diagnostic test ay mga molecular test na pangunahing 
gumagamit ng isang panlaboratoryong pamamaraan na kilala bilang polymerase chain reaction (PCR) na 
sumusuri sa genetikong materyal mula sa virus mismo. Ang mga pagsusuring ito ay maaaring makadayagnos 
ng mga aktibong impeksyon sa pamamgitan ng isang sample na karaniwang mula sa pag-swab sa ilong o 
lalamunan. 
 

2. Gaano katagal makabuo ng mga antibodies ang isang nahawaang tao? 
Karaniwang tumatagal ito ng isa hanggang dalawang linggo matapos ang isang tao ay nagkasakit ng COVID-19 
para sa kanilang katawan na gumawa ng mga antibodies, maaaring mas matagal pa sa ilang mga tao. Depende 
kung kailan ang isang tao ay nahawaan at ang oras ng pagsusuri, ang serology test ay maaaring hindi makakita 
ng mga antibodies sa isang tao na may isang kasalukuyang impeksyon sa COVID-19. 
 

3. Maaari bang gamtin ang serology test upang sabihin sa akin kung mayroon akong COVID-
19 ngayon? 
Hindi matutukoy ng serology test kung sa kasalukuyan ay mayroong kang COVID-19; sinusukat ng pagsusuring 
ito ang mga antibodies na nagpapahiwatig na ang katawan ay tumugon sa virus na hindi tumutukoy kung 
mayroon bang isang aktibong impeksyon. Sa mga unang araw ng isang impeksyon sa panahon na pinapalakas 
ng katawan ang ating resistensya, ang mga antibodies ay maaaring hindi makita na maaaring magresulta sa 
maling negatibong mga resulta ng serology test. Katulad nito, ang mga positibong serology test ay maaaring 
mangyari kung ang tao ay nahawaan noon ng COVID-19 at sa kasalukuyan ay hindi nahawaan ng virus. 
Samakatuwid, ang mga serology test, ay hindi dapat gamitin upang magdayagnos ng COVID-19. 
 

4. Kung ang mga serology test ay hindi dapat gamitin para sa dayagnosis, saan ito ginagamit? 
Ang mga pagsusuring ito ay ginagamit upang magkaroon ng isang mas mabuting pag-unawa kung paano 
nabubuo ang resistensiya laban sa virus na nagdudulot ng COVID-19 sa paglipas ng panahon at kung gaano 
karaming mga tao ang nahawaan o kung gaano kalayo ang pag-unlad ng pandemya. Sa katagalan, ang serology 
testing at klinikal na pag-follow-up ay maaari ring makatulong sa amin upang mas maunawaan kung ang isang 
tao na gumaling mula sa impeksyon ay nasa mas mababang panganib ng muling mahawaan kung sila ay 
nalantad muli sa virus.  Ngunit hindi nito maaaring sabihin ang impormasyong ito sa ngayon. Ang mga Serology 
Test ay maaari ring makatulong sa amin upang higit pang maunawaan ang tungkol sa mga taong maaaring 
nagkaroon ng impeksyon ngunit hindi kailanman nagkaroon ng mga sintomas dahil ang mga indibidwal na ito 
ay nagkaroon din ng mga antibodies. 
 
 

http://www.publichealth.lacounty.gov/
https://www.fda.gov/medical-devices/emergency-situations-medical-devices/faqs-diagnostic-testing-sars-cov-2

5. Magagamit na ba ngayon ang mga serology test na ito? 
Noong Marso, ang FDA ay naglabas ng isang patakaran upang payagan ang mga developer ng ilang mga 
serological test na magsimulang magbenta o gamitin ang kanilang mga pagsusuri sa sandaling naisagawa na 
nila ang naaangkop na pagsusuri upang matukoy na ang kanilang mga pagsusuri ay tama at maaasahan. 
Kasama rito ang pagpapahintulot sa mga developer na ibenta ang kanilang mga pagsusuri nang walang 
paunang pagsusuri sa FDA kung natutugunan ang ilang mga kundisyon na nakabalangkas sa gabay na 
dokumento. Mula nang ipalabas ang patakarang ito, maraming mga kumpanya ang nagpalabas ng kanilang 
mga pagsusuri. Ang mga ulat sa serology test ay kinakailangan upang sabihin na ang mga negatibong resulta ay 
hindi nagpapatunay na walang impeksyon ng COVID-19 at ang follow-up na pagsusuri gamit ang isang 
diagnostic test ay dapat na isaalang-alang para mapatunayan na walang impeksyon. Dapat ding sabihin ng mga 
ulat sa pagsusuri na ang mga pagsusuri sa antibody ay hindi dapat gamitin upang magdayagnos o ibukod ang 
COVID-19 at ang positibong resulta ay maaaring sanhi ng nauna o kasalukuyang impeksyon sa iba pang mga uri 
ng coronavirus. Ang mga kumpanya na nagsasagawa ng mga serological test na ito ay hindi maaaring angkinin 
na nasuri na ng FDA ang mga pagsusuri. 
 

6. Kung ako ay may positibong serology test maaari ko bang itigil ang pagsusuot ng isang 
telang pantakip sa mukha o ang pagsasagawa ng panlipunang pagdistansya? 
Dahil wala tayong tiyak na impormasyon na nagpapahiwatig na ang pagkakaroon ng mga antibodies sa COVID-
19 ay nag-aalok ng anumang imyunidad o nagpipigil na muling mahawaan ang isang tao, ang mga taong may 
positibong resulta ng antibody test ay dapat patuloy na protektahan ang kanilang mga sarili at ang ibang mga 
tao mula sa COVID-19. Mayroon ding posibilidad ng maling positibong mga resulta ng serology test, kaya 
kinakailangan na ang lahat ay patuloy na sumunod sa Mas Ligtas sa Bahay na utos ng Opisyal ng Kalusugan at 
magpatuloy sa pagsasagawa ng panlipunang pagdistansya pati na rin ang iba pang mga kasanayan sa 
pagkontrol ng impeksyon tulad ng pagsusuot ng isang telang pantakip sa mukha sa publiko, kahit na mayroon 
silang positibong resulta sa serology test. 
 

7. Sino ang dapat kumuha ng mga serological test?  
Ang mga taong Lumalahok sa mga pag-aaral na may kaugnayan sa paggamit ng mga serologic test o mga pag-
aaral na nakatuon sa mas mahusay na pag-unawa ng background rate ng sakit sa komunidad ay dapat na 
magpasuri. Mayroon ding mga proyekto ng pananaliksik na gumagamit sa mga serological test upang 
maunawaan ang iba't ibang mga aspeto ng sakit at ang mga mananaliksik na ito ay malamang na 
magpapatuloy sa pakikipag-ugnayan sa mga indibidwal upang anyayahan silang lumahok sa kanilang mga pag-
aaral. 
 

http://www.publichealth.lacounty.gov/

